
GOUVÈNÈ CUOMO ANONSE ACHÈVMAN PWOJÈ RANPLASMAN PON 7.8 
MILYON DOLA A AN NAN KONTE MONTGOMERY  

  
Pwojè De Ane a te Prezante Ranplasman Pon Flat Creek nan Sprakers Ki Desèvi 

Plis Pase 24,000 Veyikil pa Jou  
  

Pwojè a Acheve Atan epi sou Bidjè a epi Avèk Fèmti Limite nan Vwa yo  
  
  

Gouvènè Andrew M. Cuomo te anonse jodi a achèvman yon pwojè amelyorasyon 
enfrastrikti ki koute 7.8 milyon dola pou ranplase yon pon ak de liy ki sipòte Thruway  
(I-90) la sou Flat Creek nan Sprakers, Konte Montgomery. Yo te konplete pwojè ki dire 
de ane a atan epi sou bidjè a.  
  
"Envesti nan pwojè enfrastrikti yo pou amelyore transpò a rete yon gwo priyorite pou 
Eta New York", Gouvènè Cuomo te deklare. "Nan envesti nan wout nou yo, otowout 
ak pon yo, nou ap kreye wout prensipal ki fyab, ki an sekirite pandan li ap fè wout pou fè 
avanse ekonomi Eta a."  
  
Direktè Egzekitif Otorite Thruway lan (Thruway Authority) Matthew J. Driscoll te 
deklare, "Anba lidèchip Gouvènè Cuomo a, Otorite Thruway la ap reyenvesti 
estratejikman dola peyaj yo nan ekonomi nou an pou asire wout ak pon nou yo plis an 
sekirite pou plizyè santèn milyon kondiktè yo ki depann de sistèm nou an chak ane. Pon 
sa a se youn nan plizyè douzèn ke yo te reyabilite oswa ranplase sou Thruway la 
pandan plizyè ane epi li pral bay yon vwayaj ki an sekirite, fyab ak plizyè milye kondiktè 
pandan plizyè deseni alvani".  
  
An akò ak Inisyativ Chofè an Premye (Drivers First Initiative) Gouvènè Cuomo a, yo te 
konplete pwojè a an plizyè etap pou kenbe de vwa pou vwayaj nan chak direksyon pou 
limite entèripsyon nan trafik nan pandan tout dire pwojè a.  
  
Senatè George Amedore te deklare, "Envesti nan amelyorasyon enfrastrikti yo ak 
mentni kòrekteman wout ak pon nou yo enpòtan pou sante ak sekirite kominote nou yo. 
Achèvman pwojè sa a, ke mwen kontan pou mwen wè acheve atan ak sou bidjè a, pral 
kreye kondisyon ki plis plis efisyan ak plis an sekirite pou plizyè milye abitan ak vizitè ki 
ap vwayaje sou pon an chak jou".  
  
Manm Asanble Angelo Santabarbara te deklare, "Wout ak pon nou yo se motè 
kominote rejyon nò yo. Envestisman Eta a nan pwojè amelyorasyon pon sa a se kalite 
envestisman entèlijan ki vrèman fè yon diferans pou kominote riral Konte Montgomery 
yo. Pwojè sa a asire vwayaj ki plis efisyan ak plis an sekirite pou plis pase 24,000 veyikil 
ki vwayaje sou pon an chak jou ak aksè pi fasil pou fèm ak biznis lokal".  
  



 

 

Egzekitif Konte Montgomery a, Matthew L. Ossenfort te deklare, "Ranplase 
enfrastrikti se yon gwo priyorite nan Konte Montgomery. Mwen rekonesan ak Eta a 
dèske li konplete pwojè ranplasman pon sa a. Pon Flat Creek la sèvi anpil abitan nan 
kominote nou yo epi ranplasman li pral bay yon gwo bourad pou kalite lavi nou ak 
pèspektiv ekonomik rejyonal nou an".  
  
Pon Flat Creek la, ke yo te konstwi orijinalman an 1953, sitiye ant sòti 28 (Fultonville - 
Wout 30 A) ak sòti 29 (Canajoharie - Wout 10). Plis pase 24,000 veyikil vwayaje sou 
pon an pa jou.  
  
Ansanm ak ranplasman pon ansyen an, pwojè a prezante plizyè aktyalizasyon pou 
sekirite, gen ladan lajè akotman yo, nouvo ray gidaj ak makaj liy reflektif ki amelyore. Se 
Slate Hill Constructors of Warners, NY ki te acheve pwojè a.  
  
Pandan de dènye ane yo, Program Otorite Thruway Kapital (Thruway Authority Capital 
Program) la te finanse plis pase 935 milyon dola nan lokasyon ki te mennen nan 
rayasfalte prèske 804 kilomèt vwa nan tout Eta a ak nan ranplasman oswa 
reyabilitasyon 32 pon.  

